
ௐ தூ⁴ம்ரா த்³விபா³ஹவ:ஸர்வே கோ³தா³நோ விக்ரு’தாநநா: ।
க்³ரு’த்⁴ரயாநாஸநஸ்தா²ஶ்ச பாந்து ந: ஶிகி²நந்த³நா: ॥ 1॥
ஶ்ரீபை⁴ரவ்யுவாச ।
த⁴ந்யா சாநுக்³ரு’ஹீதாஸ்மி க்ரு’தார்தா²ஸ்மி ஜக³த்ப்ரபோ⁴ ।
யச்ச்²ருதம் த்வந்முகா²த்³தே³வ கேதுஸ்தோத்ரமித³ம் ஶுப⁴ம் ॥ 2॥
ஶ்ரீபரமேஶ்வர உவாச -

ஶ‍்ரு’ணு தே³வி ப்ரவக்ஷ்யாமி கேதுஸ்தவமிமம் பரம் ।
ஸர்வபாபவிஶுத்³தா⁴த்மா ஸ ரோகை³ர்முச்யதே த்⁴ருவம் ॥ 3॥
ஶ்வேதபீதாருண: க்ரு’ஷ்ண: க்வசிச்சாமீகரப்ரப: ⁴
ஶிவார்சநரத: கேதுர்க்³ரஹபீடா³ம் வ்யபோஹது ॥ 4॥
நமோ கோ⁴ராயாகோ⁴ராய மஹாகோ⁴ரஸ்வரூபிணே ।
ஆநந்தே³ஶாய தே³வாய ஜக³தா³நந்த³தா³யிநே ॥ 5॥
நமோ ப⁴க்தஜநாநந்த³தா³யிநே விஶ்வபா⁴விநே ।
விஶ்வேஶாய மஹேஶாய கேதுரூபாய வை நம: ॥ 6॥
நமோ ருத்³ராய ஸர்வாய வரதா³ய சிதா³த்மநே ।
த்ர்யக்ஷாய த்ரிநிவாஸாய நம:ஸங்கடநாஶிநே ॥ 7॥
த்ரிபுரேஶாய தே³வாய பை⁴ரவாய மஹாத்மநே ।
அசிந்த்யாய சிதிஜ்ஞாய நமஶ்சைதந்யரூபிணே ॥ 8॥
நம: ஶர்வாய சர்ச்யாய த³ர்ஶநீயாய தே நம: ।
ஆபது³த்³த⁴ரணாயாபி பை⁴ரவாய நமோ நம: ॥ 9॥
நமோ நமோ மஹாதே³வ வ்யாபிநே பரமாத்மநே ।
நமோ லகு⁴மதே துப்⁴யம் க்³ராஹிணே ஸூர்யஸோமயோ: ॥ 10॥
நமஶ்சாபத்³விநாஶாய பூ⁴யோ பூ⁴யோ நமோ நம: ।

நமஸ்தே ருத்³ரரூபாய சோக்³ரரூபாய கேதவே ॥ 11॥
நமஸ்தே ஸௌரரூபாய ஶத்ருக்ஷயகராய ச ।
மஹாதேஜாய வை துப்⁴யம் பூஜாப²லவிவர்தி⁴நே ॥ 12॥
வஹ்நிபுத்ராய தே தி³வ்யரூபிணே ப்ரியகாரிணே ।
ஸர்வப⁴க்ஷ்யாய ஸர்வாய ஸர்வக்³ரஹாந்தகாய தே ॥ 13॥
நம: புச்ச²ஸ்வரூபாய மஹாம்ரு’த்யுகராய ச ।
நமஸ்தே ஸர்வதா³ க்ஷோப⁴காரிணே வ்யோமசாரிணே ॥ 14॥
நமஸ்தே சித்ரரூபாய மீநதா³நப்ரியாய ச ।
தை³த்யதா³நவக³ந்த⁴ர்வவந்த்³யாய மஹதே நம: ॥ 15॥
ய இத³ம் பட²தே நித்யம் ப்ராதருத்தா²ய மாநவ: ।
க்³ரஹஶாந்திர்ப⁴வேத்தஸ்ய கேதுராஜஸ்ய கீர்தநாத் ॥ 16॥
ய: படே²த³ர்த⁴ராத்ரே து வஶம் தஸ்ய ஜக³த்த்ரயம் ।
இத³ம் ரஹஸ்யமகி²லம் கேதுஸ்தோத்ரம் து கீர்திதம் ॥ 17॥
ஸர்வஸித்³தி⁴ப்ரத³ம் கு³ஹ்யமாயுராரோக்³யவர்த⁴நம் ।
கு³ஹ்யம் மந்த்ரம் ரஹஸ்யம் து தவ ப⁴க்த்யா ப்ரகாஶிதம் ॥ 18॥
அப⁴க்தாய ந தா³தவ்யமித்யாஜ்ஞா பாரமேஶ்வரி ॥ 19॥
ஶ்ரீதே³வ்யுவாச
ப⁴க³வந்ப⁴வதாநேந கேதுஸ்தோத்ரஸ்ய மே ப்ரபோ⁴ ।
கத²நேந மஹேஶாந ஸத்யம் க்ரீதாஸ்ம்யஹம் த்வயா ॥ 20॥
ஶ்ரீ ஈஶ்வர உவாச ।
இத³ம் ரஹஸ்யம் பரமம் ந தே³யம் யஸ்ய கஸ்யசித் ।
கு³ஹ்யம் கோ³ப்யதமம் சேயம் கோ³பநீயம் ஸ்வயோநிவத் ॥ 21॥
அக்³நிபுத்ரோ மஹாதேஜா: கேது:ஸர்வக்³ரஹாந்தக: ।
க்ஷோப⁴யந்ய: ப்ரஜா:ஸர்வா:ஸ கேது: ப்ரீயதாம் மம ॥ 22॥
இதி கேதுஸ்தோத்ரம் ஸம்பூர்ணம் ।

